Nafarroako Parlamentuko Mahaiak, 2010eko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, 2009-2016 urteetarako Nafarroako Errepideen III. Plan Zuzendariko 102. eta 103. jarduerei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 1ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuko Herri Lan, Garraio eta Komunikazio Departamentuari, idatziz erantzun diezaion.

2009-2016 urteetarako Nafarroako Errepideen III. Plan Zuzendariak zenbait jarduera aurreikusten ditu NA-4150 eta NA-4130 errepideetan, hain zuzen ere 102. eta 103. jarduerak. Ez alferrik, azken egunetan Nafarroako Gobernuak debeku-seinale bertikalak jarri ditu (20 T-tik eta 22 T-tik gora) NA-4150 errepidean, NA-4140 errepidera sartzeko zubian, Ihabenen, eta NA-4130 errepidera sartzeko zubian, Latasan.

1. Kontuan izanda 2009-2016 urteetarako Nafarroako Errepideen III. Plan Zuzendariko 102. eta 103. jarduerak zein diren, zergatik ezarri da 20 T-tik eta 22 T-tik gorako ibilgailuak NA-4150 eta NA-4130 errepideetatik joateko debekua?

2. Zein dira 20 T-tik gorako ibilgailuak iragateko debekuaren arrazoiak NA-4140 errepidean, NA-411 errepideko sarbidetik –Ihabengo zubitik– aurrera?

3. Beste aukera batzuk hartu al dira kontuan ibilgailuak eskualde horietan dauden herrietara iristeko? Zein dira?

4. Ba al dago azterlanen bat NA-4140 errepideko zubiari buruz (Ihabengo sarbidea) eta NA-4130 errepideko zubiari buruz (Latasako sarbidea)? Hala balitz, horien kopia jaso nahi dugu.

5. Kontuan hartu al da ibilgailu batzuek –hormigoi-kamioiek, obretarako kamioiek, egur-garraioan aritzen diren kamioiek eta abarrek– eraman dezaketen pisua?

Iruñean, 2010eko urtarrilaren 14an

Foru parlamentaria: Aitor Etxarri Pellejero

